
DIOLCHGARWCH 2
Amcanion: dysgu y gallwn foli Duw mewn nifer o wahanol ffyrdd gan gynnwys gweddi syml o ddiolch.

Cymeriadau:

Arweinydd

Pyped (rhowch enw arall ar y pyped os oes angen)

Offer:

Beibl

(Y pyped yn ymddangos yn darllen Beibl)

Pyped:
Un, Dau, Tri, Pedwar......

Arweinydd:
Helo, Bryn.  Pam wyt ti’n cyfri?

Pyped:
Rydw i’n gwneud fy ngwaith cartref.

Arweinydd:
Da iawn!  Beth ydy’r gwaith?

Pyped:
Cyfri y gwahanol ffyrdd o foli Duw yn Salm 150.
Arweinydd:
Pam wyt ti’n gorfod gwneud hynny?

Pyped:
Rydyn ni’n paratoi ar gyfer gwasanaeth Diolchgarwch y Capel/ysgol. Rydyn ni’n mynd i foli Duw am ei roddion i ni.

Arweinydd:
Pam wyt ti’n dweud hynny mewn ffordd mor drist?

Pyped:
Achos rydw i wedi cyfri 8 ffordd wahanol, ond dydw i ddim yn gallu gwneud dim un ohonyn nhw!

Arweinydd:
Dim un?

Pyped:
Dim un.

Arweinydd:
Gad i mi weld dy Feibl di.  (cymryd y Beibl)
Pyped:
Mae’r rhestr yn dechrau yn adnod 3.

Arweinydd:
Iawn. Molwch ef â sain utgorn. 


(troi at y pyped)


Wyt ti’n gallu chwarae trwmped?

Pyped:
Nac ydw.

Arweinydd:
Reit.  (darllen eto)


Molwch ef â nabl a thelyn.


Wyt ti’n gallu chwarae nabl?

Pyped:
Dydw i ddim yn gwybod beth ydy nabl, heb sôn am ei chwarae!

Arweinydd: 
Math o delyn.

Pyped:
Na, dydw i ddim yn gallu chwarae telyn.

Arweinydd:
Molwch ef â thympan a dawns


Rwyt ti’n gallu chwarae tambwrin.  Mae pawb yn gallu chwarae tambwrin.

Pyped:
Dechreuais i chwarae tambwrin ym mand taro’r ysgol, ond roedd pawb yn cwyno mod i’n chwarae yn y lle anghywir.

Arweinydd:
Wel beth am ddawnsio?  Mae’n rhaid dy fod ti’n gallu dawnsio.

Pyped:
Fi’n dawnsio!!   No wê!

Arweinydd:
Mowch ef â llinynnau a phibau


(edrych ar y pyped a dweud heb ofyn) 

Dw i’n cymryd bod ti’n methu chwarae ffidil na ffliwt na recorder.

Pyped:
Ydw!  Dw i’n gallu chwarae recorder, ond mae mam wedi ei guddio achos mod i’n gwneud sŵn drwg!

Arweinydd:
Wel, dyma’r olaf.  Molwch ef â sŵn symbalau.  Dyna ti!  Â sain symbalau uchel.

Pyped:
Does gen i ddim symbalau.  Ti’n gweld?  Rydw i am foli Duw a dweud ei fod yn dda am roi cymaint i ni, ond dydw i ddim yn gallu gwneud y pethau yma.     

Arweinydd:
Dwyt ti ddim yn gorfod.

Pyped:
Y?

Arweinydd: 
Does dim rhaid i ti foli Duw yn yr wyth ffordd yma.
Pyped:
Beth alla i ei wneud, te?

Arweinydd:
Wel...mae’r Beibl yn dweud wrthyt ti am weiddi.

Pyped:
Gweiddi?

Arweinydd:
Ie.  Rhown floedd o orfoledd.  Neu fe elli di ganu, neu fe elli di ddweud diolch yn ddistaw bach wrth Dduw.

Pyped:
Gweddïo, ti’n feddwl?

Arweinydd:
Ie.  Beth sy’n bwysig ydy sylweddoli bod Duw yn rhoi llawer iawn o bethau da i ti, a dweud diolch amdanyn nhw.

Pyped:
Alla i nodio pen i ddweud diolch?

Arweinydd:
Gelli.

Pyped:
A neidio i fyny ac i lawr?

Arweinydd:
Gelli

Pyped:
Clapio dwylo?

Arweinydd:
Gelli.  

Pyped:
 Gawn ni wneud hynny rŵan?

Arweinydd:
Gallwn.  (troi at y gynulleidfa)


Pawb i nodio pen i ddiolch i Dduw.


Pawb i neidio i fyny ac i lawr i ddiolch i Dduw.


Pawb i glapio dwylo i ddiolch i Dduw.

Pyped:
Beth am i bawb wneud y tri pheth ar yr un pryd!

Arweinydd:
Iawn.  Pawb i nodio pen, clapio dwylo a neidio i fyny ac i lawr i ddiolch i Dduw.

(rhoi cyfle i’r gynulleidfa ymateb)

Arweinydd:
Dyna ti, Bryn.  Da iawn.  

Pyped:
Diolch am fy helpu.

Arweinydd:
Popeth yn iawn.  A hwyl i ti yn y Gwasanaeth Diolchgarwch.  Hwyl fawr!

Pyped:
Hwyl fawr!

